
Shri Vishnustavaraja from Narasimhapurana

ஶ்ரீவிஷ்ணுஸ்தவராஜ: நரஸிம்ஹபுராணே

ஶ்ரீஶுக உவாச –

ஸம்ஸாரவ்ரு’க்ஷமாருஹ்ய த்³வந்த்³வபாஶஶதைர்த்³ரு’டை: ⁴ ।
ப³த்⁴யமாந:ஸுதைஶ்வர்யை: பதிதோ யோநிஸாக³ரே ॥ 1॥
ய: காமக்ரோத⁴லோபை⁴ஸ்து விஷயை: பரிபீடி³த: ।
ப³த்³த: ⁴ ஸ்வகர்மபி⁴ர்கௌ³ணை: புத்ரதா³ரைஷணாதி³பி: ⁴ ॥ 2॥
ஸ கேந நிஸ்தரத்யாஶு து³ஸ்தரம் ப⁴வஸாக³ரம் ।
ப்ரு’ச்சா²ம்யாக்²யாஹி மே தாத தஸ்ய முக்தி: கத²ம் ப⁴வேத் ॥ 3॥
ஶ்ரீவ்யாஸ உவாச –

ஶ‍்ரு’ணு வத்ஸ மஹாப்ராஜ்ஞ யம்ஜ்ஞாத்வா முக்திமாப்நுயாத் ।
தச்ச வக்ஷ்யாமி தே தி³வ்யம் நாரதே³ந ஶ்ருதம் புரா ॥ 4॥
நரகே ரௌரவே கோ⁴ரே த⁴ர்மஜ்ஞாநவிவர்ஜிதா: ।
ஸ்வகர்மபி⁴ர்மஹாது:³க²ம் ப்ராப்தா யத்ர யமாலயே ॥ 5॥
மஹாபாபக்ரு’தம் கோ⁴ரம் ஸம்ப்ராப்தா: பாபக்ரு’ஜ்ஜநா: ।
ஆலோக்ய நாரத:³ ஶீக்⁴ரம் க³த்வா யத்ர த்ரிலோசந: ॥ 6॥
க³ங்கா³த⁴ரம் மஹாதே³வம் ஶங்கரம் ஶூலபாணிநம் ।
ப்ரணம்ய விதி⁴வத்³தே³வம் நாரத:³ பரிப்ரு’ச்ச²தி ॥ 7॥
நாரத³ உவாச –

ய:ஸம்ஸாரே மஹாத்³வந்த்³வை: காமபோ⁴கை:³ ஶுபா⁴ஶுபை: ⁴ ।
ஶப்³தா³தி³விஷயைர்ப³த்³த: ⁴ பீட்³யமாந:ஷடூ³ர்மிபி: ⁴ ॥ 8॥
கத²ம் நு முச்யதே க்ஷிப்ரம் ம்ரு’த்யுஸம்ஸாரஸாக³ராத் ।
ப⁴க³வந் ப்³ரூஹி மே தத்த்வம் ஶ்ரோதுமிச்சா²மி ஶங்கர ॥ 9॥
தஸ்ய தத்³வசநம் ஶ்ருத்வா நாரத³ஸ்ய த்ரிலோசந: ।
உவாச தம்ரு’ஷிம் ஶம்பு: ⁴ ப்ரஸந்நவத³நோ ஹர: ॥ 10॥

மஹேஶ்வர உவாச –

ஜ்ஞாநாம்ரு’தம் ச கு³ஹ்யம் ச ரஹஸ்யம்ரு’ஷிஸத்தம ।
வக்ஷ்யாமி ஶ‍்ரு’ணு து:³க²க்⁴நம் ஸர்வப³ந்த⁴ப⁴யாபஹம் ॥ 11॥
த்ரு’ணாதி³ சதுராஸ்யாந்தம் பூ⁴தக்³ராமம் சதுர்வித⁴ம் ।
சராசரம் ஜக³த்ஸர்வம் ப்ரஸுப்தம் யஸ்ய மாயயா ॥ 12॥
தஸ்ய விஷ்ணோ: ப்ரஸாதே³ந யதி³ கஶ்சித் ப்ரபு³த்⁴யதே ।
ஸ நிஸ்தரதி ஸம்ஸாரம் தே³வாநாமபி து³ஸ்தரம் ॥ 13॥
போ⁴கை³ஶ்வர்யமதோ³ந்மத்தஸ்தத்த்வஜ்ஞாநபராங்முக:² ।
ஸம்ஸாரஸுமஹாபங்கே ஜீர்ணா கௌ³ரிவ மஜ்ஜதி ॥ 14॥
யஸ்த்வாத்மாநம் நிப³த்⁴நாதி கர்மபி: ⁴ கோஶகாரவத் ।
தஸ்ய முக்திம் ந பஶ்யாமி ஜந்மகோடிஶதைரபி ॥ 15॥
தஸ்மாந்நாரத³ஸர்வேஶம் தே³வாநாம் தே³வமவ்யயம் ।
ஆராத⁴யேத்ஸதா³ஸம்யக்³ த்⁴யாயேத்³விஷ்ணும் ஸமாஹித: ॥ 16॥
யஸ்தம் விஶ்வமநாத்³யந்தமாத்³யம் ஸ்வாத்மநி ஸம்ஸ்தி²தம் ।
ஸர்வஜ்ஞமமலம் விஷ்ணும் ஸதா³ த்⁴யாயந் விமுச்யதே ॥ 17॥
நிர்விகல்பம் நிராகாஶம் நிஷ்ப்ரபஞ்சம் நிராமயம் ।
வாஸுதே³வமஜம் விஷ்ணும் ஸதா³ த்⁴யாயந் விமுச்யதே ॥ 18॥
நிரஞ்ஜநம் பரம் ஶாந்தமச்யுதம் பூ⁴தபா⁴வநம் ।
தே³வக³ர்ப⁴ம் விபு⁴ம் விஷ்ணும் ஸதா³ த்⁴யாயந் விமுச்யதே ॥ 19॥
ஸர்வபாபவிநிர்முக்தமப்ரமேயமலக்ஷணம் ।
நிர்வாணமநக⁴ம் விஷ்ணும் ஸதா³ த்⁴யாயந் விமுச்யதே ॥ 20॥
அம்ரு’தம் பரமாநந்த³ம் ஸர்வபாபவிவர்ஜிதம் ।
ப்³ரஹ்மண்யம் ஶங்கரம் விஷ்ணும் ஸதா³ஸங்கீர்த்ய முச்யதே ॥ 21॥
யோகே³ஶ்வரம் புராணாக்²யமஶரீரம் கு³ஹாஶயம் ।
அமாத்ரமவ்யயம் விஷ்ணும் ஸதா³ த்⁴யாயந் விமுச்யதே ॥ 22॥
ஶுபா⁴ஶுப⁴விநிர்முக்தமூர்மிஷட்கபரம் விபு⁴ம் ।
அசிந்த்யமமலம் விஷ்ணும் ஸதா³ த்⁴யாயந் விமுச்யதே ॥ 23॥
ஸர்வத்³வந்த்³வவிநிர்முக்தம் ஸர்வது:³க²விவர்ஜிதம் ।

அப்ரதர்க்யமஜம் விஷ்ணும் ஸதா³ த்⁴யாயந் விமுச்யதே ॥ 24॥
அநாமகோ³த்ரமத்³வைதம் சதுர்த²ம் பரமம் பத³ம் ।
தம் ஸர்வஹ்ரு’த்³க³தம் விஷ்ணும் ஸதா³ த்⁴யாயந் விமுச்யதே ॥ 25॥
அரூபம் ஸத்யஸங்கல்பம் ஶுத்³த⁴மாகாஶவத்பரம் ।
ஏகாக்³ரமநஸா விஷ்ணும் ஸதா³ த்⁴யாயந் விமுச்யதே ॥ 26॥
ஸர்வாத்மகம் ஸ்வபா⁴வஸ்த²மாத்மசைதந்யரூபகம் ।
ஶுப்⁴ரமேகாக்ஷரம் விஷ்ணும் ஸதா³ த்⁴யாயந் விமுச்யதே ॥ 27॥
அநிர்வாச்யமவிஜ்ஞேயமக்ஷராதி³மஸம்ப⁴வம் ।
ஏகம் நூத்நம் ஸதா³ விஷ்ணும் ஸதா³ த்⁴யாயந் விமுச்யதே ॥ 28॥
விஶ்வாத்³யம் விஶ்வகோ³ப்தாரம் விஶ்வாத³ம் ஸர்வகாமத³ம் ।
ஸ்தா²நத்ரயாதிக³ம் விஷ்ணும் ஸதா³ த்⁴யாயந் விமுச்யதே ॥ 29॥
ஸர்வது:³க²க்ஷயகரம் ஸர்வஶாந்திகரம் ஹரிம் ।
ஸர்வபாபஹரம் விஷ்ணும் ஸதா³ த்⁴யாயந் விமுச்யதே ॥ 30॥
ப்³ரஹ்மாதி³தே³வக³ந்த⁴ர்வைர்முநிபி:⁴ ஸித்³த⁴சாரணை: ।
யோகி³பி: ⁴ ஸேவிதம் விஷ்ணும் ஸதா³ த்⁴யாயந் விமுச்யதே ॥ 31॥
விஷ்ணௌ ப்ரதிஷ்டி²தம் விஶ்வம் விஷ்ணுர்விஶ்வே ப்ரதிஷ்டி²த: ।
விஶ்வேஶ்வரமஜம் விஷ்ணும் கீர்தயந்நேவ முச்யதே ॥ 32॥
ஸம்ஸாரப³ந்த⁴நாந்முக்திமிச்ச²ந் காமமஶேஷத: ।
ப⁴க்த்யைவ வரத³ம் விஷ்ணும் ஸதா³ த்⁴யாயந் விமுச்யதே ॥ 33॥
வ்யாஸ உவாச –

நாரதே³ந புரா ப்ரு’ஷ்ட ஏவம் ஸ வ்ரு’ஷப⁴த்⁴வஜ: ।
யது³வாச ததா³ தஸ்மை தந்மயா கதி²தம் தவ ॥ 34॥
தமேவ ஸததம் த்⁴யாஹி நிர்பீ³ஜம் ப்³ரஹ்ம கேவலம் ।
அவாப்ஸ்யஸி த்⁴ருவம் தாத ஶாஶ்வதம் பத³மவ்யயம் ॥ 35॥
ஶ்ருத்வா ஸுரரு’ஷிர்விஷ்ணோ: ப்ராதா⁴ந்யமித³மீஶ்வராத் ।
ஸ விஷ்ணும் ஸம்யகா³ராத்⁴ய பராம் ஸித்³தி⁴மவாப்தவாந் ॥ 36॥
யஶ்சைநம் பட²தே சைவ ந்ரு’ஸிம்ஹக்ரு’தமாநஸ: ।
ஶதஜந்மக்ரு’தம் பாபமபி தஸ்ய ப்ரணஶ்யதி ॥ 37॥

விஷ்ணோ:ஸ்தவமித³ம் புண்யம் மஹாதே³வேந கீர்திதம் ।
ப்ராத:ஸ்நாத்வா படே²ந்நித்யமம்ரு’தத்வம் ஸ க³ச்ச²தி ॥ 38॥
த்⁴யாயந்தி யே நித்யமநந்தமச்யுதம்
ஹ்ரு’த்பத்³மமத்⁴யேஷ்வத² கீர்தயந்தி யே ।
உபாஸகாநாம் ப்ரபு⁴மீஶ்வரம் பரம்
தே யாந்தி ஸித்³தி⁴ம் பரமாம் து வைஷ்ணவீம் ॥ 39॥
இதி ஶ்ரீநரஸிம்ஹபுராணே விஷ்ணோ: ஸ்தவராஜநிரூபணே ஷோட³ஶோऽத்⁴யாய: ॥
16॥

